
Bakıda “Azərbaycanın inkişaf modeli: Dünən,  
bu gün və sabah” mövzusunda konfrans keçirilib

Dekabrın 21-də Yeni 
Azərbaycan Partiyasının 
(YAP) təşkilatçılığı və 
İqtisadi İslahatların Təhlili və 
Kommunikasiya Mərkəzinin 
tərəfdaşlığı ilə “Azərbaycanın 
inkişaf modeli: Dünən, bu gün və 
sabah” mövzusunda konfrans 
keçirilib.

"Azərbaycan Televiziya və Radio 
Verilişləri" Qapalı Səhmdar Cəmiyyətinin 
sədr müavini Rüfət Həmzəyevin mode-
ratorluğu ilə keçirilən konfransda əvvəlcə 
Azərbaycan Prezidenti İlham Əliyevin 
fəaliyyətinə həsr edilmiş film nümayiş 
olunub.

Sonra konfransda çıxış edən YAP 
Sədrinin müavini-Mərkəzi Aparatın 
rəhbəri Tahir Budaqov bildirib ki, bu gün 
Azərbaycan dünyada nümunəvi inkişaf 
modelinə və örnək milli tərəqqi yoluna 
malik müstəqil ölkə kimi tanınır. Ölkəmizin 
tarixi nailiyyətlər qazanaraq dünyada 
söz və nüfuz sahibinə çevrilməsi milli 
maraqlara, dövrün tələblərinə və çağırış-
larına əsaslanan daxili və xarici siyasətin 
həyata keçirilməsi sayəsində mümkün 
olub. Müstəqillik dövrünün sabitlik və 
inkişaf mərhələsi kimi səciyyələndirilən 
 1993-2003-cü illərdə ulu öndər Heydər 
Əliyevin rəhbərliyi ilə görülən işlər mil-
li-strateji hədəflərə çatmağa imkan 
verməklə yanaşı, yeni Azərbaycanın parlaq 
gələcəyini inşa etdi. Ulu öndər, həmçinin 
siyasi varisliyi təmin etməklə Azərbaycanın 
müstəqil dövlətçilik ənənəsinin qorun-
masına – ölkəmizin suveren dövlət kimi 
davamlı inkişafına müstəsna töhfələr 
verib. Bu gün Azərbaycanın inamlı, di-
namik və dayanıqlı inkişafı, müstəqilliyini 
möhkəmləndirərək yeni strateji zirvələr 
fəth etməsi Heydər Əliyev siyasətini yeni 
müstəvidə davam etdirən dünya şöhrətli 
siyasətçi cənab  İlham Əliyevin adı ilə 
bağlıdır. Ümumiyyətlə, Prezident İlham 
Əliyevin adı həm daxili, həm də beynəlxalq 
ictimai rəydə milli tərəqqi anlayışı ilə 
assosiasiya olunur. Ona görə ki, cənab 
İlham Əliyevin ölkəmizə rəhbərlik etdiyi 
son 18 ildə Azərbaycan misilsiz tərəqqiyə 
nail olub, nümunəvi iqtisadi inkişaf modeli 
ilə dünyanın diqqətini özünə cəlb edə bilib. 
Heç də təsadüfi deyil ki, dünyanın nüfuzlu 
ekspertləri və mötəbər strateji tədqiqat 
mərkəzləri, aparıcı reytinq institutları 
Azərbaycanın inkişaf modelini mütərəqqi 
nümunə kimi səciyyələndirir və ölkəmizin 
gələcəyinə dair pozitiv rəy, nikbin proqnoz 
ifadə edirlər.

Prezident İlham Əliyevin uğurlu 
fəaliyyətinin dövlətçilik ənənələrinin qorun-
masını, tarixi dəyərlərlə müasir çağırışların 
uzlaşdırılmasını təmin etməklə dövlət 
müstəqilliyimizin möhkəmləndirilməsinə 
xidmət göstərdiyini bildirən YAP Sədrinin 
müavini qeyd edib: “Azərbaycan cənab 
İlham Əliyevin liderliyi ilə sabitlik adasına, 
təhlükəsizlik məkanına, inkişaf  diyarına 
çevrilib. Ölkəmizdə sabitliyin təminatçısı 
xalq-iqtidar birliyi, liderin xalqın maraqla-
rına, rifahına və mənafeyinə əsaslanan 
siyasəti, xalqın isə öz liderinə qətiyyətli 
inamıdır. Prezident İlham Əliyevin ölkəmizə 
rəhbərlik etdiyi dövrdə Azərbaycanın 
müstəqilliyinin möhkəmlənməsini təmin 
edən mühüm faktorlardan biri inkişafın milli 
modelinin – yeni iqtisadi möcüzənin yara-
dılmasıdır. Son 18 ilin göstəriciləri mak-
roiqtisadi sabitliyə nail olan Azərbaycanın 
innovativ əsaslı güclü  iqtisadiyyat qu-
ruculuğu ilə bağlı qarşıya qoyulan əsas 
hədəfləri uğurla reallaşdırdığını təsdiqləyir. 
Mərkəzində Azərbaycan vətəndaşının rifah 
və mənafeyinin dayandığı nümunəvi sosial 
siyasətin həyata keçirilməsi – vətəndaş 
məmnunluğunun artırılması, regionların so-
sial-iqtisadi inkişaf konsepsiyasının uğurla 
reallaşdırılması və digər mühüm faktorlar 
ölkənin etibarlı və dayanıqlı yüksəlişinə 
əlavə təkan olub.

Digər tərəfdən, Prezident İlham 
Əliyevin müstəqil və milli maraqlara 
əsaslanan xarici siyasəti Azərbaycanın 
regional liderə - bölgədə güc mərkəzinə, 
dünya siyasətində qüdrətli və nüfuzlu 
milli subyektə çevrilməsinə səbəb olub. 
Azərbaycanın təşəbbüsü və liderliyi ilə 
mühüm nəqliyyat və enerji layihələrinin 
reallaşdırılması, ikitərəfli və çoxşaxəli 
formatda əməkdaşlıq platformalarının yara-
dılması ölkəmizə mühüm iqtisadi mənfəət 
və siyasi dividendlər qazandırıb. Respub-
likamızın beynəlxalq təşkilatlarda uğurlu 
fəaliyyəti Azərbaycana, şəxsən cənab 
İlham Əliyevə olan böyük inam və etimadın 
ifadəsi, dövlətimizin geostrateji prestijinin 
göstəricisidir.

Heç şübhəsiz, xalqımızın çoxəsrlik, 
zəngin və şərəfli dövlətçilik tarixinin zirvə 
hadisəsi - ən parlaq səhifəsi Azərbaycanın 
ərazi bütövlüyünün, tarixi ədalətin 
bərpasına nail olunmasıdır. Bu, müstəsna 
siyasi hadisə və dövlətçilik tariximizdə 
bənzəri olmayan Zəfər salnaməsi – qələbə 
dastanıdır, həmçinin Heydər Əliyev 
ideyalarının təntənəsi, Prezident İlham 
Əliyevin böyük siyasətinin real nəticəsidir. 
Ümumiyyətlə, Azərbaycanın öz ərazi 
bütövlüyünü bərpa etməsi müstəqillik 
illərində həyata keçirilən uğurlu, rasional, 
milli maraqlara əsaslanan və müasir qlobal 
çağırışlara cavab verən strateji kursun 
məntiqi nəticəsidir. Azərbaycanın hərbi 
gücünün, iqtisadi potensialının, qlobal are-
nada siyasi nüfuzunun və çəkisinin artması 
– beynəlxalq mövqeyinin möhkəmlənməsi, 
milli həmrəyliyin, xalq-lider birliyinin 

təmin olunması ərazi bütövlüyümüzün 
bərpasında, tarixi qələbənin qazanılmasın-
da həlledici amil olub”.

Vurğulanıb ki, dünyanın hərb və 
siyasət tarixində xüsusi yer tutan, xalqı-
mızın şanlı qəhrəmanlıq dastanı və Zəfər 
simvoluna çevrilən Vətən müharibəsi təkcə 
Azərbaycanın ərazi bütövlüyünün və tarixi 
ədalətin bərpasını deyil, eyni zamanda, 
həm Cənubi Qafqaz regionunda, həm 
də Avrasiyada yeni geostrateji reallıq-
ların təşəkkülünə səbəb olub. Ölkəmiz 
tərəfindən irəli sürülən təşəbbüslər regional 
və beynəlxalq təhlükəsizliyə fundamen-
tal töhfə olmaqla yanaşı, Azərbaycanın 
qlobal arenada mövqeyinin daha da 
möhkəmlənməsini təmin edir. Xüsusilə də 
Zəngəzur dəhlizinin açılması, kommuni-
kasiya xətlərinin bərpası geniş formatda 
əməkdaşlıq imkanlarının formalaşma-
sı, Cənubi Qafqazın işbirliyi məkanına 
çevrilməsi deməkdir. Eyni zamanda, 
işğaldan azad edilmiş ərazilərdə sistemli 
quruculuq işlərinin aparılması, tarixi, dini 
və mədəni abidələrimizin bərpası regional 
inkişafın əhatə dairəsinin genişlənməsinə 
səbəb olmaqla yanaşı, milli tərəqqinin yeni 
mərhələsinə transformasiya deməkdir.

Danılmaz faktdır ki, Azərbaycan 
Respublikasının Birinci vitse- prezidenti, 
Heydər Əliyev Fondunun prezidenti, Yeni 
Azərbaycan Partiyası Sədrinin birin-
ci  müavini, UNESCO və  ICESCO-nun 
xoşməramlı səfiri Mehriban xanım 
Əliyevanın çoxşaxəli, ali dəyərlərə, 
milli maraqlara əsaslanan fəaliyyəti də 
Azərbaycanın tərəqqisinə, qarşıda duran 
strateji hədəflərə çatmağa əhəmiyyətli 
töhfədir. Mehriban xanım Əliyevanın 
fəal təşəbbüsləri əsasında reallaşdırı-
lan layihələr Azərbaycan dövlətinin milli 
gücünün artmasında, müxtəlif sahələrdə 
davamlı uğurlar qazanılmasında, ən əsası, 
müstəqilliyimizin  möhkəmləndirilməsində 
mühüm rola malikdir. 

“Göründüyü kimi, müstəqil Azərbaycan 
Böyük Yolun - Heydər Əliyev yolunun 
Müzəffər davamçısı olan Prezident İlham 
Əliyevin rəhbərliyi ilə strateji hədəflərinə 
doğru addım-addım irəliləyir. Müstəqillik 
prinsipinə əsaslanan və milli maraqla-
rın qorunması məqsədinə xidmət edən 
siyasətin ardıcıl və sistemli şəkildə davam 
etdirilməsi Azərbaycanın qarşısında yeni 
perspektivlərin açılması deməkdir.

Fürsətdən istifadə edərək, Dünya 
Azərbaycanlıların Həmrəyliyi Günü və 
Yeni il münasibətilə sizləri təbrik edir, 
Azərbaycan Respublikasının Prezidenti, 
Partiyamızın Sədri cənab İlham Əliyevin 
rəhbərliyi ilə yeni zirvələrə doğru bu şərəfli 
yolda hər birinizə  uğurlar arzu edirəm!”, 
-deyə Tahir Budaqov qeyd edib.

Sonra Azərbaycan Respublikası Milli 
Məclis sədrinin birinci müavini Əli Hüseynli 
“Azərbaycanda dövlət quruculuğu” mövzu-
sunda çıxış edib.

Prezident kimi xalqın inamını qazan-
mış cənab İlham Əliyevin böyük tarixi 
şəxsiyyət olduğunu deyən Ə.Hüseynli 
bildirib: “Zamanında bir sıra dövlətlərdə 
konstitusion idarəetmə quruluşunu 
dəyişməklə hakimiyyətdə qalma üslu-
bundan fərqli olaraq Prezident İlham 
Əliyev ancaq açıq və birbaşa seçkilərdə 
dəfələrlə qalib gəlmiş dövlət başçısıdır. O, 
müasir hüquqi və demokratik dünyada 20 
ilə yaxın dövrdə sabit, davamlı və artan 
reytinqi qoruyub saxlayan çox az sayda 
tarixi şəxsiyyətlərdən biridir. 2018-ci ilin 
prezident  seçkilərindən sonra başlayan 
islahatların yeni mərhələsindən və Vətən 
müharibəsi dönəmindən Prezident İlham 
Əliyev daha publik dövlət başçısı obra-
zındadır. Xalq tərəfindən seçilən hər bir 
rəhbərin həyatda xüsusi təyinatı olur. 
Amma bu missiyanı həyata keçirmək 
hər kəsə nəsib olmur. İlham Əliyevin 
Azərbaycan dövlətçiliyində ərazi bütövlü-
yümüzü təmin etmək kimi xüsusi təyinatı 
onun özünün, əslində, hərbi mənada xüsu-
si təyinatlı kimi yüksək hazırlığının nəticəsi 
idi. Zaman keçdikcə ictimaiyyətimiz Vətən 
müharibəsinin gedişinin və uğurunun bütün 
detallarının hərbi-taktiki müəllifinin məhz Ali 
Baş Komandanın olduğunu görməkdədir. 
Beləliklə, Prezident kimi dövlət və xalq qar-
şısında xüsusi təyinatını icra etmiş İlham 
Əliyev həm də bölgənin ən güclü xüsusi 
təyinatlıları olan ordunun Ali Baş Koman-
danıdır”.

Milli Məclis sədrinin müavini qeyd 
edib ki, indi Azərbaycanın ərazi bütöv-
lüyünün təmin olunması ilə bağlı tarixi 
hadisə postsovet məkanında yeganə 

və bəlkə də sonuncu hadisə olacaq. 
İlham Əliyevin bu təcrübəsini indi çox-
ları öyrənir, amma tətbiq edə biləcəkləri 
böyük sual altındadır. Çünki Prezident 
İlham Əliyev heç kimin edə bilmədiyini 
etdi, əsrlər boyu ilk dəfə olaraq qonşulu-
ğumuzdakı böyük dövlətlərin maraqlarını 
Azərbaycanda birləşdirə bildi. Bundan 
sonra Qarabağı azad edib bu bölgəni 
maraqlar uğrunda çəkişmədən xalqların 
rifahı və birgə inkişafı mərkəzinə çevir-
di. Məhz buna görə də Prezident İlham 
Əliyevin “Qarabağ Azərbaycandır və 
nida” ifadəsi sonra bir sıra dövlət başçıları 
tərəfindən tarixdə ilk dəfə olaraq “Dağlıq 
Qarabağ və ətraf rayonlar Azərbaycan 
Respublikasının ayrılmaz tərkib hissəsidir” 
ifadəsi ilə yekunlaşmış oldu. Əslində, 
böyük tarixi şəxsiyyətlərin həyatında bir 
oxşarlıq mövcuddur. Keçən əsrin 80-ci 
illərində Heydər Əliyev SSRİ kimi nəhəng 
dövlətin rəhbərliyində təmsil olunarkən 
yaşının məhz bu çağlarında idi. O zaman 
bir çox dünya mətbuatı Heydər Əliyevin 
ilk müsəlman və türk şəxsin bu zirvəyə 
yüksəldiyini yazırdılar. Bu gün isə müasir 
dünyəvi türk və müsəlman aləminin ən 
parlaq şəxsiyyəti İlham Əliyevdir.

Konfransda “Azərbaycanın iqtisadi 
inkişaf modeli” mövzusunda çıxış edən  
İqtisadi İslahatların Təhlili və Kommuni-
kasiya Mərkəzinin icraçı direktoru Vüsal 
Qasımlı dövlətimizin başçısı İlham Əliyevin 
prezidentliyi dövründə iqtisadiyyatın 
mərhələli inkişafından geniş bəhs edib. 
Onun sözlərinə görə, 2003-2014-cü illərdə 
ölkə iqtisadiyyatı 3 dəfə böyüyüb, eləcə də 
əhalinin sosial rifahının yüksəlməsi, region-
ların sosial-iqtisadi inkişafı və infrastruktur 
quruculuğu istiqamətində mühüm işlər 
görülüb. Həmçinin 2015-2020-ci illərdə də 
inkişaf istiqamətində uğurlu siyasət davam 
etdirilib.

Bildirilib ki, 2016-cı ildə Prezident İlham 
Əliyev tərəfindən təsdiq olunmuş Stra-
teji Yol xəritələrinin uğurla icra olunması 
sosial-iqtisadi gücümüzü daha da artırır. 
Artıq Azərbaycan Avrasiya məkanında 
önəmli rola malik dövlətə çevrilib. Bütün 
bunlara ulu öndər Heydər Əliyev tərəfindən 
müəyyənləşdirilmiş siyasətin Prezident 
İlham Əliyevin uğurla davam etdirməsi 
nəticəsində nail olmuşuq.

2021-2025-ci illər üzrə hədəflərdən 
danışan V.Qasımlı burada postpande-
miya, postkonflikt və “yaşıl iqtisadiyyat” 
üzrə nəzərdə tutulan tədbirlər barədə 
fikirlərini bölüşüb. Onun sözlərinə görə, 
Azərbaycanın azad olunmuş torpaqları 
ərazisinə görə dünyanın 35 ölkəsindən 
böyükdür. Azərbaycan iqtisadiyyatı 
Qələbədən sonra kəmiyyət və keyfiyyətcə 
yeni mərhələyə qədəm qoyur. Azad olun-
muş ərazilər Azərbaycan iqtisadiyyatına 
yeni nəfəs gətirir. Bu ərazilərə investisiya-
nın cəlb edilməsi üçün dəstək proqramları 
həyata keçiriləcək. Azərbaycan bütün 
reytinqlərdə şərhsiz regional liderdir.

Müdafiə sənayesindən istifadənin 
iqtisadiyyatı hərəkətə gətirdiyini qeyd edən 
V.Qasımlı deyib: "Azərbaycanın müdafiə 
sənayesi məhsulları 30-dan çox ölkəyə 
ixrac olunur. Bu da o deməkdir ki, müdafiə 
sənayesi məhsulları təkcə daxili tələbatı 
deyil, eyni zamanda, xarici ölkələrin də 
tələbatını ödəməyə yönəldilir".

İcraçı direktor, həmçinin dövlətin vergi 
siyasətinin əhəmiyyətindən bəhs edib.

Milli Məclisin Beynəlxalq münasibətlər 
və parlamentlərarası əlaqələr komitəsinin 
sədri Səməd Seyidov isə “Azərbaycan 
diplomatiyasının uğuru” mövzusunda 
çıxış edib. Azərbaycan dövlətinin ba-
lanslaşdırılmış xarici siyasət həyata 
keçirdiyini vurğulayan S.Seyidov qeyd 
edib: “Azərbaycan müasir beynəlxalq 
münasibətlər sistemində güclü və nüfuzlu 
dövlət kimi tanınır. Ölkəmizin inkişafı-
nın, əldə etdiyi nailiyyətlərin əsasında 
isə uğurla, uzaqgörənliklə reallaşdırılan 
praqmatik daxili və xarici siyasət kursu 
dayanır. Azərbaycan bu gün nəinki bölgə 
çərçivəsində, artıq dünya miqyasında 
etibarlı tərəfdaş, müstəqil, ləyaqətli ölkə 
kimi tanınır. Cənubi Qafqaz geosiyasi 
məkanında lider dövlət kimi çıxış edən 
ölkəmiz özünün çoxvektorlu və balanslaş-
dırılmış xarici siyasət strategiyası ilə həm 
ikitərəfli münasibətlər kontekstində, həm 
də çoxşaxəli əlaqələr fonunda yerləşdiyi 
regionun inkişafına mühüm töhfələr verir. 
Azərbaycanın fəal xarici siyasəti, həmçinin 
davamlı inkişafı onu siyasi, iqtisadi və 
mədəni cəhətdən qlobal mərkəzlərdən 
birinə çevirməkdədir. Xüsusilə də regio-

nun siyasi, iqtisadi və humanitar mərkəzi 
kimi çıxış edən ölkəmiz sivilizasiyalararası 
dialoqun inkişafına əhəmiyyətli töhfələr 
verməklə yanaşı, mühüm siyasi, iqtisadi, 
mədəni və humanitar xarakterli beynəlxalq 
tədbirlərə ev sahibliyi edir. Qazanılan uğur-
ların əsasında isə Prezident İlham Əliyevin 
siyasəti dayanır”.

S.Seyidovun fikrincə, əldə edilən 
uğurların kulminasiyası İkinci Qara-
bağ müharibəsindəki parlaq zəfər oldu. 
“Azərbaycan diplomatiyasının bu Zəfərin 
qazanılmasında yeri və rolu çox böyük-
dür. Çünki ötən illər ərzində ölkəmiz bu 
istiqamətdə çox fəal diplomatiya həyata 
keçirdi. Bunun nəticəsində beynəlxalq 
təşkilatlar Azərbaycanın ərazi bütövlüyü-
nün tanınması ilə bağlı sənədlər qəbul 
etdilər. Bu sənədlər öz ərazi bütövlüyümü-
zün bərpa olunmasında hüquqi baza rolu-
nu oynadı. Xüsusilə qeyd etmək istəyirəm 
ki, Prezident İlham Əliyevin şəxsiyyətinə 
sonsuz inam bizim böyük qələbəmizin mü-
hüm amillərindəndir. İlham Əliyev fenomeni 
bundan sonra da Azərbaycan dövlətinə 
böyük uğurlar gətirəcək”, - deyə o bildirib.

Daha sonra “Azərbaycanın yeni 
mədəniyyət strategiyası” mövzusunda 
çıxış edən Azərbaycan Respublikasının 
mədəniyyət naziri Anar Kərimov deyib ki, 
müstəqil ölkəmizin inkişafının əsası ulu 
öndər Heydər Əliyev tərəfindən qoyulub 
və bu siyasət hazırda Prezident İlham 
Əliyev tərəfindən uğurla davam etdirilir. 
Ölkəmizdə yeni mədəniyyət strategiya-
sının həyata keçirildiyini diqqətə çat-
dıran nadir deyib: “Qarabağ Zəfərimizi 
möhkəmləndirən amillərdən biri də 
mədəniyyətimizdir. Mədəniyyətimizi 
inkişaf etdirməklə vətəndaş cəmiyyətində 
onun rolunu artırmalıyıq. Yeni reallıqlara 
uyğunlaşmaq üçün insan kapitalının yeni 
çağırışlara cavab verməsi, hüquqi bazanın 
möhkəmləndirilməsi lazımdır. Mədəniyyətin 
davamlılığını qorumaq bizim ümdə 
vəzifəmizdir. Bu vəzifəni biz artıq Birinci 
vitse-prezident Mehriban xanım Əliyevanın 
təşəbbüsləri ilə həyata keçirməkdəyik. 
Mədəniyyətin iqtisadi inkişafa töhfəsi 
gücləndirilməlidir. Bu da bizim yeni missi-
yalarımızdan biridir”.

Nazir qeyd edib ki, biz əcdadlarımızın 
irsini qorumaqla kifayətlənməməliyik, eyni 
zamanda, yeni yaradıcılıq nümunələri də 
yaratmalıyıq. O bildirib ki, bu çərçivədə 
də  yeni istiqamətlər də müəyyən edilib. 
“2030-cu il üçün milli prioritetlər siyahısın-
da mədəni və yaradıcı sənayelərin inkişafı 
da yer alır, dayanıqlı iqtisadiyyatın inkişafı 
bölməsində bu da qeyd olunub. Vətən 
müharibəsindən sonra Qarabağın azad 
edilməsi və bu ərazilərimizə mədəni irsin 
qaytarılması missiyası da davam etdirilir. 
Şuşanın mədəniyyət paytaxtı elan edilməsi 
çox önəmli mesaj idi. Bu, Azərbaycanın 
azad edilmiş ərazilərinə öz mədəniyyəti ilə 
qayıdışı idi. Azərbaycan Qarabağa təkcə 
iqtisadi, enerji layihələri ilə deyil, eyni 
zamanda, "yumşaq güc"lə qayıdır. Biz  bu 
ərazilərə sülh çağırışları ilə qayıdırıq”, - 
deyə nazir əlavə edib.

A.Kərimovun  fikrincə, mədəniyyətin 
əlçatan olması üçün rəqəmsallaşdırma 
prosesi sürətləndirilməlidir. Maliyyənin 
effektiv idarə olunması, özəl sekto-
run mədəni layihələrə cəlb edilməsi 
fəaliyyətimizin əsas hissəsidir. 
Fəaliyyətimizi daha çox layihələr əsasında 
qurmaq da bizim hədəflərimizdən biridir. 
Yeni çağırışlara uyğun olaraq nazirlikdə 
yeni şöbələrin yaradılması prosesi də 
gedəcək. Bununla əlaqədar artıq iki yeni 
şöbə yaradılıb. Prioritetlərimizdən biri də 
Azərbaycan mədəniyyətinin xaricdə təbliğ 
edilməsidir. Bütövlükdə, yeni strategiya 
mədəniyyət sahəsinə yeni baxışdır.

Konfransda Azərbaycan Respublika-
sının energetika naziri Pərviz Şahbazov 
“Azərbaycanın enerji təhlükəsizliyi” mövzu-
sunda çıxış edib.

Ölkəmizin uğurlu enerji siyasəti həyata 
keçirdiyini bildirən nazir qeyd edib: “Xəzər 
dənizində yeni karbohidrogen mənbələrinin 
aşkar edilməsi, onun istismarı və resurs-
ların Avropadakı istehlakçılara çatdırıl-
ması əsası ümummilli lider Heydər Əliyev 
tərəfindən qoyulan iqtisadi siyasətin 
təntənəsidir. Həmin siyasətin praktik olaraq 
həyata keçirilməsi Prezident İlham Əliyevin 
siyasi iradəsinin nəticəsi kimi qəbul edilir”.

Onun sözlərinə görə, Xəzərin 
Azərbaycan sektorunda yerləşən "Azəri-
Çıraq-Günəşli" (AÇG) neft-qaz yataqları 
blokundan indiyədək 545 milyon ton neft 
hasil edilib. “AÇG-dən indiyədək əldə 

olunan gəlirlər 155 milyard ABŞ dolları 
təşkil edib. Bu ilin yanvar-noyabr aylarında 
Azərbaycan Trans-Anadolu və Trans-
Adriatik qaz kəmərləri vasitəsi ilə Türkiyə 
və Avropaya 12,4 milyard kubmetrdən çox 
qaz nəql edib. Hesabat dövründə Avropaya 
7,3 milyard kubmetr qaz tədarük edilib”, - 
deyə P.Şahbazov qeyd edib.

Nazir onu da vurğulayıb ki, Avropa-
ya qaz ixracının artırılması üçün böyük 
potensial var və ehtiyac duyulsa, tədarük 
həcmləri və coğrafiyası genişləndirilə 
bilər. 2024-cü ildə Azərbaycanda qaz 
hasilatı 50 milyard kubmetrə çatacaq. Son 
zamanlar dünya birjalarında təbii qazın 
qiymətindəki artımlar zamanı Avropa və 
dünyadakı tərəfdaşların Azərbaycanın 
fürsətcil partnyor olmadığına şahidlik 
etdilər. P.Şahbazov deyib ki, bərpaolunan 
enerji layihələrinin gələn il hərraca çıxa-
rılması və Xəzər dənizinin külək potensi-
alından istifadə ilə bağlı planlarımız “yaşıl 
enerji”nin təmin olunması üçün fürsətdir. 
Nazir, həmçinin qeyd edib: “Hazırda ölkədə 
“yaşıl enerji” sahəsinin inkişafı sahəsində 
böyük işlər aparılır və bununla bağlı 
geniş planlar mövcuddur. Azad olunmuş 
ərazilərdə də xarici investisiya hesabına 
bərpa olunan enerji ilə bağlı layihələrin 
həyata keçirilməsi əsas hədəfdir. Hazırlan-
mış “yaşıl enerji” konsepsiyasına əsasən, 
xarici investisiya qoyuluşu ilə Kəlbəcər 
və Laçında 100 meqavat gücündə külək 
elektrik stansiyasının tikilməsi planlaş-
dırılır. Azərbaycanın enerji kursu qlobal 
çağırışlara uyğun şəkildə həyata keçirilir. 
Hədəfimiz ölkəmizin ümumi enerji istehsa-
lında bərpa olunan enerji payını hazırkı 17 
faizdən 2025-ci ildə 24 faizə, 2030-cu ildə 
isə 30 faizə çatdırmaqdır. Bu məqsədlə 
1500 MVt-lıq istehsal gücünün yaradılması 
nəzərdə tutulub”.

Konfransda Azərbaycan Respublika-
sının Prezidenti yanında Dövlət İdarəçilik 
Akademiyasının rektoru Urxan Ələkbərov 
“Azərbaycanın inkişaf modeli və davamlı 
inkişaf” mövzusunda çıxış edib.

U.Ələkbərov bildirib ki, Azərbaycanın 
inkişaf modeli dünya üçün nümunədir. 
Onun sözlərinə görə, inkişaf modelinin 
təməli ulu öndər Heydər Əliyev tərəfindən 
qoyulub. Natiq ümummilli liderin ölkəmizin 
inkişafı istiqamətində başladığı nəhəng 
işlərin, möhtəşəm layihələrin bu gün 
Prezident İlham Əliyev tərəfindən uğurla 
davam etdirildiyini diqqətə çatdırıb. Qeyd 
edib ki, bütün bu işlərin reallaşmasında 
Azərbaycanın Birinci vitse-prezidenti 
Mehriban xanım Əliyevanın da xüsusi 
rolu var. U.Ələkbərov ötən dövr ərzində 
Azərbaycanın əldə etdiyi nailiyyətlər, 
dünya ölkələri arasında tutduğu yer barədə 
məlumatları slaydlar vasitəsilə konfrans 
iştirakçılarının diqqətinə çatdırıb.

Onun fikrincə, innovativ texnologiya-
ların işlənilməsi və tətbiqi yalnız istehsal 
və xidmət sahələrini deyil, eyni zamanda, 
olduqca böyük əhəmiyyət daşıyan planlaş-
dırma və idarəetmə proseslərini də əhatə 
edir. Bütün bunların əsasında Prezident 
İlham Əliyevin həyata keçirdiyi uğurlu 
inkişaf strategiyası, bu istiqamətdə qəbul 
edilən və həyata keçirilən qərarlar durur. 
Uzunmüddətli davamlı inkişaf strategiyası-
nın tələblərinə cavab verən insan poten-
sialının formalaşması, ölkənin zəngin təbii 
ehtiyatlarından olan “qara qızılın” insan 
kapitalına çevrilməsi, uğurlu tərəqqinin 
tükənməz mənbəyi olan bu sərvətin 
formalaşdırılması və səfərbər edilməsi 
yüksək hədəflərə nail olunmasının əsas 
amili kimi çıxış edir. “İnnovativ tərəqqinin 
əsasını təşkil edən insan potensialının 
inkişafını təmin edən və bu prosesin uğurlu 
olmasını dünyada qəbul olunmuş stan-
dartlara görə, beynəlxalq təşkilatlar üç ən 
əhəmiyyətli göstəricilərin təhlili əsasında 
qiymətləndirirlər. BMT, Dünya Bankı, digər 
beynəlxalq təşkilatlar, nüfuzlu elmi-analitik 
mərkəzlər bu göstəricilərə, ilk növbədə, 
əhalinin sağlam və bilikli olmasını aid 
edirlər və bu iki amili uğurlu inkişafın əsas 
şərtləri kimi dəyərləndirirlər. Hesab edilir 
ki, yalnız bu iki istiqamətdə nailiyyətlərə 
malik olunduğu halda hər hansı bir ölkənin 
əhalisi üçüncü amil olan uğurlu və davamlı 
iqtisadi tərəqqiyə və bunların nəticəsi kimi 
həyat səviyyəsinin yüksək olmasına, sosial 
problemlərin layiqli səviyyədə həllinə nail 
ola bilərlər. Azərbaycanda bu siyasətin ar-
dıcıl və məqsədyönlü həyata keçirilməsinin 
müsbət nəticələri göz qabağındadır”, - 
deyə rektor vurğulayıb.

Konfransda “Azərbaycanda innova-
tiv inkişaf və əqli mülkiyyət” hüquqları 

mövzusunda çıxış edən Azərbaycan 
Respublikası Əqli Mülkiyyət Agentliyinin 
İdarə Heyətinin sədri Kamran İmanov 
qeyd edib ki, Prezident İlham Əliyevin 
rəhbərliyi ilə innovativ inkişafa xidmət 
edən institusional islahatlar həyata keçirilir. 
O bildirib: “Dövlətimizin başçısı İlham 
Əliyevin dediyi kimi, müasir dünya sivili-
zasiyasının tərəqqisində insan kapitalı və 
intellekt yeni keyfiyyət amili kimi həlledici 
əhəmiyyət daşıyır. Hər bir dövləti rifah və 
yüksəlişə aparan yol elm və innovasiyalara 
əsaslanan inkişafdan keçir. Dövlətimizin 
başçısının göstərişlərindən irəli gələn 
çevik, daha yığcam və daha məqsədyönlü 
struktur vasitəsilə sahələrin idarə edilməsi, 
şəffaflığın, səmərəliyin və cavabdehliyin 
təmin olunması məqsədilə Əqli Mülkiyyət 
Agentliyinin yaradılması və bu modeli 
reallaşdıran publik hüquqi şəxs institutu 
öz töhfələrini verməkdədir. Dövlət-inzibati 
funksiyaları yerinə yetirən publik hüquqi 
şəxs, eyni zamanda, fəaliyyətlərindən 
əldə olunmuş vəsaitlər hesabına saxlan-
ma və digər xərclərinin optimallaşdırılmış 
üsullarla idarə olunmasına malikdir. Dövlət 
büdcəsindən yalnız Əqli Mülkiyyət Agentli-
yinin dövlət qulluqçularına bərabər tutulan 
işçilərinin əməkhaqları maliyyələşdirilir. 
Agentliyin saxlanma xərcləri və tabeliyində 
olan iki mərkəzin bütövlükdə fəaliyyəti 
özünümaliyyələşdirmə prinsipi əsasında 
həyata keçirilir. Bu isə institusional islaha-
tın effektivliyinin təsdiqidir. Məhz buna görə 
əqli mülkiyyət sisteminin qarşısında duran 
vəzifələr ölkənin innovasiya siyasəti ilə 
müəyyən edilir və ölkədə həyata keçirilən 
iqtisadi islahatlara xidmət edir. Ən mühü-
mü odur ki, Prezident İlham Əliyevin əqli 
mülkiyyət sahəsində apardığı konseptual 
və institusional islahatlar əqli mülkiyyətin 
yeniləşən mahiyyətinə uyğundur və sis-
temli xarakter daşıyaraq, ölkənin iqtisadi 
islahatlarına qulluq edir”.

Daha sonra konfransda “Böyük yolun 
Müzəffər davamçısı” kitabının təqdimatı 
olub.

Kitabın müəllifi, “Yeni Azərbaycan” 
qəzetinin şöbə redaktoru Nurlan Qələndərli 
nəşrin Prezident İlham Əliyevin 60 illik 
yubileyinə həsr olunduğunu bildirərək 
deyib: “Xalqımızın ümummilli lideri, müdrik 
dövlət xadimi Heydər Əliyevin və Prezi-
dent, müzəffər Ali Baş Komandan, dünya 
şöhrətli siyasətçi İlham Əliyevin fəaliyyəti, 
zəngin dövlətçilik irsi indiyə qədər müxtəlif 
tədqiqatların predmeti olub, çoxsaylı 
elmi-politoloji əsərlər, analitik və araşdır-
ma materialları ərsəyə gətirilib. Təbii ki, 
bu əsərlərin hər biri qiymətlidir, dəyərli 
və mötəbər mənbədir. Yeni Azərbaycan 
Partiyasının dəstəyi əsasında hazırlan-
mış “Böyük yolun Müzəffər davamçısı” 
adlı kitab da həm Heydər Əliyev ideya-
larının – ümummilli liderimizin zəngin 
dövlətçilik irsinin öyrənilməsi, həm də 
Prezident İlham Əliyevin fəaliyyətinin 
müxtəlif istiqamətlərinin tarixi faktlar, 
bugünkü reallıqlar, müasir çağırışlar, 
perspektivlər və gələcək hədəflər baxı-
mından tədqiqi üçün etibarlı və zəngin 
mənbədir. Kitabın strukturu, mövzuların və 
məsələlərin məzmunu, əhatə dairəsi nəşrin 
məsləhətçisi və ön söz müəllifi kimi Yeni 
Azərbaycan Partiyası Sədrinin müavini 
– Mərkəzi Aparatın rəhbəri Tahir Buda-
qovla birlikdə müəyyənləşdirilərək işlənib 
hazırlanıb. Kitab ayrı-ayrı istiqamətlər 
üzrə 60 bölmədən, yəni 60 ayrıca mövzu-
dan ibarətdir. Bununla yanaşı, dünyanın 
nüfuzlu şəxsiyyətlərinin dövlət və hökumət 
başçılarının, tanınmış ictimai, siyasi və 
mədəniyyət xadimlərinin Prezident İlham 
Əliyev haqqında fikirlərinə yer verilmiş, 60 
sitat diqqətə çatdırılmışdır. Eyni zaman-
da, 2003-cü ildən bəri həyata keçirilən 
siyasətin nəticələrini və Azərbaycanın 
qazandıği sosial-iqtisadi uğurları əks 
etdirən 60 statistik göstəriciyə nəzər salın-
mışdır. Həmçinin dövlət başçısının müxtəlif 
məsələlərlə əlaqədar fikirləri də kitabda 
öz əksini tapmışdır. Vətən müharibəsində 
möhtəşəm tarixi Qələbənin qazanılması, 
Prezident İlham Əliyevin müzəffər Ali Baş 
Komandan və qalib Sərkərdə kimi işğaldan 
azad olunmuş ərazilərə tarixi səfərləri, 
postmüharibə dövründə Azərbaycanın 
yeni geostrateji reallıqlar yaratması, milli 
yaddaşın bərpası istiqamətində müvafiq 
işlərin görülməsi kimi məsələlərə xü-
susi nəzər salınmış, analitik qənaətlər 
ifadə edilmişdir. Birinci vitse-prezident 
Mehriban xanım Əliyevanın milli ma-
raqlara və bəşəri dəyərlərə əsaslanan, 
Azərbaycanın inkişafına və qarşıda duran 
milli-strateji hədəflərə çatmağa xidmət 
edən fəaliyyətindən də geniş bəhs olunub. 
Bütövlükdə, “Böyük yolun Müzəffər davam-
çısı” adlı kitab özündə tarixi faktları, müasir 
reallıqlara, siyasi, iqtisadi, ictimai-sosial, 
mədəni-humanitar məsələlərə analitik 
yanaşmanı əks etdirən mənbə kimi oxu-
cular, tədqiqatçılar üçün faydalı ola, yeni 
ideyaların ortaya çıxmasına, fundamental 
elmi-siyasi əsərlərin ərsəyə gəlməsinə 
töhfə verə bilər”.

Tədbirə yekun vuran YAP Sədrinin 
müavini-Mərkəzi Aparatın rəhbəri 
Tahir Budaqov konfransda geniş, 
əhatəli məruzələrin dinlənildiyini bildi-
rib. O qeyd edib ki, ulu öndər Heydər 
Əliyevin müəyyənləşdirdiyi böyük yolun 
 Prezident İlham Əliyevin davam etdirməsi 
nəticəsində Azərbaycan bundan sonra da 
möhtəşəm zəfərlərə imza atacaq: “İnanırıq 
ki, cənab İlham  Əliyev bu böyük yolun 
müzəffər davamçısı kimi Azərbaycanı dün-
yanın ən inkişaf etmiş ölkəsinə çevirməyə 
nail olacaq!”. 

“Xalq qəzeti”

